
З А П И С Н И К

Од  59-тата  седница на Советот на Општина Берово одржана на ден 14.03.2025 година со почеток  во 13:00 часот во салата за состаноци при Oпштина Берово

            Седницата ја отвори и со неа раководеше Претседателот  на Советот на Општина Берово г- дин Петар Ружински.

Од вкупно 15 Советници на седницата присуствуваа 15 советници и тоа: Петар Ружински, Марија Буровска, Стево Суџуковиќ, Славица Фурнаџиска, Гоце Ружински, Емилија Страторски,Герасим Гриовски, Ангела Здравковска, Наташа Ваканска,Виолета Марковска - Димовска, Викторија Спенџарска Стеен, Александар Мишовски, Владо Методиев, Дејан Механџиски и Глигорчо Крстовски.

            Претседателот на Советот констатираше дека на седницата присуствуваа мнозинството советници на Советот и дека Советот може полноважно да одлучува.

            На Седницата присуствуваa Градоначалникот на Општина Берово, Звонко Пекевски, м-р. Анита Рунтевски  како правна поддршка, Јасмина Кржовска како техничка поддршка за снимање и пренос на седницата во живо на YouTube канал.

Претседателот на Советот, Петар Ружински за работа на 59-тата Седница на Совет на Општина Берово го предложи следниот:

ПРЕДЛОГ ДНЕВЕН РЕД

1.Р Е Ш Е Н И Е на Градоначалникот на општина Берово со бр.08-893/1 од 06.03.2025 година, за запирање на објавување на Р Е Ш Е Н И Е за разрешување и именување на преставник на основачот во Училишниот одбор на ОСУ „Ацо Русковски“- Берово.

Никој од советниците не се јави за збор, па се премина на гласање и со 15 гласа ЗА, НЕМА  ОТСУТНИ,  НЕМА советници кои гласаа ПРОТИВ, НЕМА ВОЗДРЖАНИ советници  е усвоен следниот : 
 
ДНЕВЕН РЕД

 1.Р Е Ш Е Н И Е на Градоначалникот на општина Берово со бр.08-893/1 од 06.03.2025 година, за запирање на објавување на Р Е Ш Е Н И Е за разрешување и именување на преставник на основачот во Училишниот одбор на ОСУ „Ацо Русковски“- Берово.

1.Р Е Ш Е Н И Е на Градоначалникот на општина Берово со бр.08-893/1 од 06.03.2025 година, за запирање на објавување на Р Е Ш Е Н И Е за разрешување и именување на преставник на основачот во Училишниот одбор на ОСУ „Ацо Русковски“- Берово

 Претседателот на Советот, Петар Ружински отвори расправа по дадената точка.

Претседателот Петар Ружински се јави за збор и кажа дека на претходната седница предлогот на советникот Александар Мишовски  кој беше ставен како точка на дневен ред  т.е.  Предлог Р Е Ш Е Н И Е за разрешување и именување на преставник на основачот во Училишниот одбор на ОСУ „Ацо Русковски“- Берово, Градоначалникот го запира објавувањето на ова решение во Службен гласник на Општината со решение за запирање на објавување на решение.

Градоначалникот Звонко Пекевски се јави за збор и објасни дека решението кое е на дневен ред е во согласност со Закон и напомена дека Одлуката на претходната Седница на мнозинството не е законска.Потврди дека ќе ја почитува Одлуката на мнозинството доколку е во согласност со закон.

Претседателот зеде збор и кажа дека на претходната седница, тие се воделе по член 134 од  Статутот на училиштето што го добиле електронски од вработени на институцијата, а советниците на СДСМ имале друг Статут со член 135, во овој контекст т.е. за отпочнување постапка за разрешување на член на училишен одбор.Се наврати на прашањето зошто до крајот  на претходната седница не бил доставен валиден Статут од установата.Напомена дека побарал Статутот на OСУ,,Ацо Русковски’’ Берово , и за истиот има согласност од МОН во 2017 година. Даде забелешки дека при промената на името на Република Македонија во Република Северна Македонија , Одлука на Училишниот Одбор за промена на име, печати и документи на училиштето има, но нема Решение од МОН за валиден нов статут т.е. измени од 2019 гонина.

Советничката Славица Фурнаџиска се јави за збор и побара да се придржуваат до точката на дневен ред и му укажа на претседателот дека прашањето што го поставува не е во согласност со дневниот ред иако напомена дека има право на тоа.Појасни дека на претходната седница побарала во Одлуката да наведат на кој член од Статутот се повикуваат т.е. кој е правниот основ со кој бараат разрешување на членот на Училишниот одбор.

Градоначалникот Звонко Пекевски се јави за збор и напомена дека доколку Статутот е различен да се побара објаснување од институцијата.Предложи Одлука да се донесува по Статутот што е официјален и признаен од МОН.

Советничката Марија Буровска зеде збор и цитираше член 134 од едниот Статут и член 135 од другиот Статут.

Претседателот на Совет Петар Ружински зеде збор и кажа дека советничката група на ВМРО ДПМНЕ ќе ја успорат претходната Одлука што ја донеле за разрешување не од причина што не знаат што прават туку дека некој свесно ги донел во заблуда, со два различни правни акти(статуси) на институцијата.

 Никој од советниците не се јави за збор, па се премина на гласање и со 12 гласа ЗА, 2 гласа  ИЗЗЕМЕНИ, 1 ОТСУТЕН ,  НЕМА советници кои гласаа ПРОТИВ, НЕМА ВОЗДРЖАНИ советници точката  Р Е Ш Е Н И Е  на Градоначалникот на општина Берово со бр.08-893/1 од 06.03.2025 година, за запирање на објавување на Р Е Ш Е Н И Е за разрешување и именување на преставник на основачот во Училишниот одбор на ОСУ „Ацо Русковски“- Берово е усвоена.

(Советничката Наташа Ваканска и советникот Гоце Ружински беа изземени од гласање од точката 1 додека советникот Александар Мишовски беше отсутен за време на гласањето на истата).
 
 	На крајот од седницата Претседателот  на Совет на Општина Берово, Петар Ружински  се заблагодари на советниците за присуството. 

